MINUTI

KAMRA TAD-DEPUTATI

KUMITAT MAGĦŻUL TAL-KAMRA

RI-KODIFIKAZZJONI U KONSOLIDAZZJONI TA’ LIĠIJIET 

IL-ĦDAX-IL PARLAMENT

LAQGĦA NRU. 11
L-Erbgħa, 7 ta’ Lulju, 2010

Il-Kumitat Magħżul tal-Kamra (Ri-Kodifikazzjoni u Konsolidazzjoni ta’ Liġijiet), ltaqa’ fil-Palazz, il-Belt Valletta, f’12.10 p.m.

L-Onor. Franco Debono, President tal-Kumitat, ippresjeda.

PREŻENTI

L-Onor Josè Herrera u l-Onor Francis Zammit Dimech.
TALBA

Il-President tal-Kumitat qal it-talba.  

MINUTI

Il-Minuti tal-Laqgħa Nru 10 li saret l-Erbgħa 23 ta’ Ġunju 2010, kienu konfermati.

Il-Kodiċi tal-Liġijiet tal-Pulizija.

Il-President tal-Kumitat Magħżul stieden lill-Dr Vanni Bruno u lill-Dr Janice Farrugia mill-Justice Unit biex jagħtu spjegazzjoni dwar dawk il-Kapitli li jistgħu jiġu mneħħija mill-Kodiċi tal-Liġijiet tal-Pulizija. 
Dr Farrugia ppreżentat lill-membri tal-Kumitat:

Dokument 7

It-Taqsimiet u l-Artikoli li fadal fil-Kodiċi tal-Liġijiet tal-Pulizija.

Dan id-dokument juri dawk l-artikoli fil-Kodiċi tal-Liġijiet tal-Pulizja li għadhom in force u s-suġġerimenti tal-Justice Unit ta’ fejn jistgħu jitpoġġew f’liġijiet oħrajn.
Wara l-Onor Franco Debono, stieden lill-Perit Carmel Mifsud Borg, Direttur Ġenerali fi ħdan id-Dipartiment tat-Tindif u Manutenzjoni, lill-Dr Franca Giordimaina (Konsulent Legali għad-Dipartiment tax-Xogħolijiet), u lill-Dr Ing Christopher Ciantar, Segretarju Permanenti fil-Ministeru għar-Riżorsi u Affarijiet Rurali, biex jagħtu preżentazzjoni dwar it-Taqsima V - Fuq il-Postijiet Abitati, Djar u Bini Ieħor fil-Kodiċi tal-Liġi tal-Pulizija.
L-Onor Franco Debono stieden ukoll lill-Dr Stephen Tonna Lowell biex jieħu sehem fid-diskussjoni.
Fuq talba tal-Onor Franco Debono, il-Kumitat qabel li għandu jitħejja rapport mill-Ministeru għar-Riżorsi u Affarijiet Rurali fejn ikun hemm spjegazzjoni ta’ x’inhu ssuġġeriet li jsir minn kull klawsola li hemm, kemm fit-Taqsima V - Fuq il-Postijiet Abitati, Djar u Bini Ieħor kif ukoll fit-Taqsima XIX – Fuq il-Pitkali u Bejjiegħa tal-Prodotti tal-Biedja tal-Kodiċi tal-Liġi tal-Pulizija.
Fuq talba tal-Onor Franco Debono, il-Kumitat qabel li filwaqt li Dr Vanni Bruno għandu jippreżenta lill-Kumitat ir-regolamenti li saru għall-Taqsima XX - Fuq l-Ibħra Territorjali, il-Portijiet u l-Mollijiet, għandhom jiġu mistedna wkoll esperti mis-sezzjoni tal-Marittimu fi ħdan it-Transport Malta biex jagħtu indikazzjoni dwar x’għandu jkun issuġġeriet li jsir minn Taqsima XX.
Il-vantaġġi u l-iżvantaġġi li jkollna Kodiċi tad-Dritt Amministrattiv.  Kontinwazzjoni.
Il-President tal-Kumitat, l-Onor Franco Debono, stieden lill-Professur Kevin Aquilina biex ikompli jagħti informazzjoni dwar il-Kodiċi tad-Dritt Amministrattiv.
Fis-12.45 p.m. id-diskussjoni fuq dan is-suġġett kienet interrotta u l-laqgħa tal-Kumitat ġiet aġġornata għall-data li kellha tiġi kkomunikata iktar tard.

